
Xarumaha Horumarinta Ganacsiyada Yaryar ee Maine 
Dhisidda Mustaqbalka Maine, Hal Ganacsi Marba Marka Xigta 

 

Haddii aad ka fikirayso wax ku saabsan bilaabida ganacsiga ama hadda mid bilowday dabcan 
waxaad qabtaa su’aalo badan. Taasina waa wax fiican. Waxaad rabtaa inaad guulaysato oo dareento 
karti iyo kalsooni inaad u leedahay waxa aad qabanayso. Waa wax muhiim ah. Xarumaha 
Horumarinta Ganacsiyada Yaryar ee Maine (Maine SBDC) ayaa fahamsan. 

 
Waan kaa caawin karnaa. Xarunta Maine SBDC waxay la-talin ganacsi oo bilaash ah siinaysay 
ganacsiyada yaryar iyo hal-abuureyaasha ganacsi ee Maine tan iyo 1977. Waxaan leenahay la-taliyeyaal 
ganacsi oo la xaqiijiyay oo khibrad iyo aqoon leh kuwaasoo ka caawin kara ganacsiyada heer kasta ay 
ahaadaanba inay ku kaalmada horumarinta ganacsiga oo qarsoodi ah, la gaar yeelay – kharash la’aan. 

 
U hel talo khabiir wax kasta oo aad u baahan tahay inaad ka ogaato bilaabida ganacsigaaga. Wax 
nooga fikradaada oo waanu bilaabi doonaa. Waxaa jira wax badan oo laga fikiro oo la sameeyo: sida loo 
ogaado inay fikraddaadu tahay mid wanaagsan, kharashka ku kici doona bilowga iyo socodsiinta 
ganacsiga, sida loo qoro qorshaha ganacsga oo loo abuuro xaashiyaha xisaab maaliyadeedka, inaad u 
baahan tahay shati, ma tahay inaad diiwaangeliso ganacsigaaga, sidee ku heli kartaa maalgelin? Waan 
kaa caawin karnaa intaas iyo in ka badan. 

 
Xarumaheena waxay ku yaalaan gobolka oo dhan. Naga soo wac lambarka 800-679-7232 si aad u 
ogaato sida aan kuu caawin karno ama booqo mareegta: www.mainesbdc.org si aad u hesho 
macluumaad dheeraad ah ama Codso La-talin. 

 
Maine SBDC waxay u heellan yihiin inay caawiyaan ganacsatada iyo mulkiilayaasha ganacsiyada yaryar – 
si kasta uu ganacsigu u yar yahay - ku bilow aqoon, dhaqaale iyo xog si aad si kalsooni leh 
ugu bilowdo ganacsigaaga. Oo markaad bilowdo ganacsigaaga waad ku tiirsanaan kartaa Maine 
SBDC si ay u sii wadaan inay diyaar u yihiin wax kasta oo ganacsigaagu u baahan yahay mustaqbalka. 

http://www.mainesbdc.org/

Waxaa jira sababo badan oo loo bilaabo ganacsi. 
 

Waxaa laga yaabaa inaad hayso fikrad amau leedahay karti dabiici ah shay aad rabto inaad ganacsi u 
beddesho. Ama waxaa laga yaabaa inaad leedahay ikhtiyaaro xaddidan oo shaqo ioo iskaa-u-
shaqeysigu yahay wax aad tixgelinayso. 
Dabcan waxaad tahay hawlgab ugu dambeyna waxaad rabtaa inay riyadaada inaad isku noqoto 
batrooni ay dhab noqoto. Ama waxaad rabtaa inaad bilowdo ganacsi waqti-dhiman ah si aad u 
kasbato lacag dheeraad ah. Wax kasta oo sababahaagu yihiin, waad inaad si sax ah u 
sameysooo ugu guuleysto. Hawlaha loo baahan yahay si loo bilaabo ganacsiga way ka duwan 
yihiin kuwa loo baahan yahay si loo socodsiiyo ganacsi. Taasi waa halka Hagaha Sida Gancsi 
Looga Bilaabo gudaha Maine uu kaa caawin karo si aad si fiican ugu bilowdo adigoo lagu 
siinayo gundhigga bilaabida ganacsiga. Xitaa haddii aad horay u bilowday ganacsigaaga 
waxaad ka faa'iidaysan kartaa macluumaadka lagu bixiyay gudaha Hagahan. 

 
Waa kuwan waxa aad ka heli doonto gudaha: 

 
• Liiska hubinta guud ee qoddobada ganacsiga bilowga ah 
• Su’aalaha Inta Badan La Isweydiiyo (FAQs) ee la-taliyeyaasheena ganacsi inta badan wajahaan 
• Sida loo sameeyo odoros macquul ah si loo go'aamiyo guusha suurtogalka ah ee ganacsigaaga 
• Sida loo qoro qorshaha ganacsiga 
• IMacluumaad ku saabsan: 

 maalgelinta ganacsigaaga 
 doorashada nooca shirkadda ganacsiga 
 magac u samaynta ganacsigaaga 
 foomamka canshuur ee la iska rabo 
 shatiyeynta 
 caymiska ganacsiga 
 diieaangelinta ganacsigaaga 
 shaqaalaysiinta hawlwadeenada 
 iyo wax kale oo badan 

 
Hagahan waxaa loogu talagalay inuu bixiyo macluumaad aasaasi ah si uu kuugu hago waddada saxda ah 
ee ganacsi looga bilaabo gudaha Maine. Ganacsigaagu waxaa laga yaabaa inuu yeesho shuruudo 
dheeraad ah ama baahiyo gaar u ah nooca ganacsigaaga ee aan lagu daboolin gudaha Hagahan. Waxaa 
sida ugu fiican loola isticmaalaa la-taliyaha ganacsiga ee Maine SBDC ama xirfadle kale. Wixii caawimaad 
dheeraad ah fadlan la xiriir: 

 
Xarumaha Horumarinta Ganacsiyada Yaryar ee Maine 

800-679-7232 
www.mainesbdc.org 

BILAABIDA 

http://www.mainesbdc.org/

Kuwa soo socdaa waa liiska tallaabooyinka siinaya tilmaamo guud qof kasta oo 
ganacsi ka bilaabaya gudaha Maine. 

 
 Diyaari qorshe ganacsi oo qoran, ku dhammaystir dukumentiyada qoraal maaliyadeed. 

Kani wuxuu noqon karaa hage hawleed iyo sidoo kale buug-gacmeedka maalgelinta. Qorshaha 
ganacsigu wuxuu qeexayaa waxa aad qorshaynayso inaad qabato iyo sida aad u qorshaynayso 
inaad u qabato. Qoraal xisaabeedyada maaliyadeed waxa ku jira saadaasha qulqulka lacagaha, 
qoraal xisaabeedka faa'iidada iyo khasaaraha iyo warqadda dheelitirka xisaabaadka. 

 
 Dooro nooca shirkadda ganacsi. Go'aanso inaad rabto inaad u shaqeyso iskaa-u-

shaqeyste, shuraako, shirkadda ama iskaashatada mas’uuliyadda xaddidan leh ahaan. 
 

 Haddii aad go’aansato inaad u diiwaangeliso shirkad ahaan, samee Shirkadda 
Masuuliyadda Xaddidan Leh (LLC) ama shuraako, waa inaad la tashataa qareen iyo 
xisaabiye canshuureed. Si kastaba ha ahaatee, waxaad ka heli kartaa waraaqaha shirkadaynta 
Maine Secretary of State, Bureau of Corporations, 101 State House Station, Augusta, ME 
04333. Telefoonka: 207-624-7736. Foomamka iyo macluumaadka ayaa sidoo kale laga heli 
karaa bogga mareegta: www.maine.gov/sos/cec/corp. Haddii mar hore looga diiwaangeliyay 
shirkad ahaan gobol kale, ka hel codsi aad uga ganacsato gudaha Maine shirkad qalaad ahaan 
isla xafiiska. 

 
 Haddii aad go'aansato inaad u diiwaangelin shirkad ahaan oo aad rabto inaad beddelin 

magaca ganacsigaaga,  waxaad ka xarayn kartaa Mulkiiliyad Summad Ganacsi ama 
Mulkiiliyad Calaamad Adeeg  xafiiska Xoghayaha Arrimaha Dibadda. Wixii macluumaad ku 
saabsan ka diiwaagelinta astaamaha ganacsiga gudaha Maine, waxaad wici kartaa 207-624-7736 
ama booqan kartaa www.maine.gov/sos/cec/corp. 

 
 Haddii ganacsigaagu ku shaqeyn doono magac ganacsi oo ka duwan magacaaga, waa inaad 

magacaas ka diwaangelisaa caasimada ama magaalada uu ku yaallo ganacsigaaga. Tani waxaa 
loo yaqaanaa xareyntaD/B/A (U Ganacsiga Sida) khidmaduhuna wax yar ayay kala duwan 
yihiin, iyadoo la eegayo goobtaada. 

 
 Go'aanso inaad u baahan tahay inaad hesho shatiyada ama rukhsadaha gobolka si uu u 

shaqeeyo ganacsigaaga. Jawaabaha Ganacsiga, oo ah barnaamijka Waaxda Dhaqaalaha iyo 
Horumarinta Bulshada ee Maine, wuxuu leedahay Xarunta Shatiyeynta Fudud ee loogu 
talagalay macluumaadka loo baahan yahay si loo helo shatiyada ku habboon ganacsigaaga. 
Adeegan waxaa lagala xiriiri karaa lambarka 1-800-872-3838 (gudaha gobolka) ama  
1-800-541-5872 (ka baxsan gobolka) ama booqo mareegta: 
https://www.maine.gov/portal/business/starting.html. Waa inaad sidoo kale weydiisaa wax  
ku saabsan shatiyada iyo rukhsadaha maxalliga ah aad xafiiska degmadaada ama xafiiska 
dawladda hoose. 

 
 Ka hubi sarkaalka fulinta koodhka maxalliga ah si aad u go'aamiso inuu ganacsigaagu 

u hoggaansami doono xeerarka goobta maxalliga ah. 
 
  

LIISKA HUBINTA GANACSIGA 
  

http://www.maine.gov/sos/cec/corp
http://www.maine.gov/sos/cec/corp
https://www.maine.gov/portal/business/starting.html

 Haddii aad go’aansato inaad u diiwaangeliso shirkad ahaan, ama haddii ganacsigaaga 
shuraakada ama iskaa-u-shaqeysiga ah leeyahay shaqaale, waxaad u baahan doontaa inaad: 

 
• Isku diiwaangeli Lambarka Aqoonsiga Shaqo-bixiyaha ee Dawladda Dhexe 

(EIN). Buuxiso oo xareyso foomka IRS Form SS-4, EIN. Waxaa lagaa rabaa inaad kani 
xareyso haddii aad: siiso mushaaar hal ama in ka badan oo shaqaale ah; ama waxaa 
lagaa rabaa inaad lahaato lambarka EIN si aad ugu isticmaasho dib-u-celint lacageed 
oo gaar ah, qoraal xisaabeed ama dukumeenti gaar ah (inta badan waxaa lagaa rabaa 
koontada ganacsi ee bangiga); ama aad qorsheynayso inaad u diiwaangeliso shirkad 
ahaan (markaas oo kale mulkiilayaasha qaadanayaan mushaarkaayaa loo tixgeliyaa 
inay yihiin shaqaale). Foomkan waxaad ka heli kartaa xafiiska IRS ee kuugu dhow, ama 
wac 1-800-829-3676. Foomamka IRS iyo daabacadaha waxaa laga soo dejisan karaa: 
www.irs.gov. 

 
• Isku diiwaangeli Haynta Canshuurta Dakhliga ee Gobolka Maine adoo u maraya 

Maine Revenue Services (Adeegyada Dakhliga Maine), 207-624-5644. Ka soo dejiso 
ama online ka buuxi Codsiga Isku Diiwaangelinta Canshuurta www.maine.gov/revenue  
ee hoos yimaada Isku Diiwaagelinta Canshuurta (Tax Registration). 

 
• Isku diiwaangeli Caymiska Shaqo-la’aanta adoo u maraya Maine Department of 

Labor (Waaxda Shaqada iyo Shaqaalaha ee Maine). Waxaad iska diiwaangelin kartaa 
onlaynka barta ah https://maine.gov/reemployme ama la xiriir Maine 
kala xiriir Department of Labor lambarka 207-621-5120 ama division.uctax@maine.gov. 

 
• Shaqaaluhu ha dhamaystiraan oo ha geliyaan faylasha shqo-bixiyaha: Shahaadada 

Canshuur Haynta ee Shaqaalaha ee W-4 ee laga helo IRS iyo Foomka Xaqiijinta  
U-qalmitaanka Shaqada ee I- 9 ee laga helay dawladda. Waaxda Adeegyada 
Jinsiyadda iyo Socdaalka Foomkan waxaa laga soo dejisan karaa: www.uscis.gov/forms 
ama wac 1-800-375-5283. 

 
• Ka hel Caymiska Magdhowga Shaqaalaha shirkadda caymiska ganacsiga 

 
• Shaqo-bixiyeyaasha Maine waxaa laga rabaainay u soo sheegaan hawlwadeenada 

cusub ee la shaqaaleysiiyo, dib loo shaqaaleysiiyo ama shaqada laga joojiyo  
Waaxda Adeegyada Caafimaadka & Adeegyada Aadanaha ee Maine (DHHS) 7 
maalmood gudahooda. Shaqo-bixiyeyaasha waxay soo gudbin karaan warbixinnada 
iyagoo isticmaalaya Mareegta Cusub ee Shaqaaleynta Wixii macluumaad dheeraad ah 
kala xiiriir Qaybta Fulinta Taageerada iyo Kabashada (Division of Support Enforcement 
and Recovery) lambarka 207-624-4100 ama booqo: www.maine.gov/dhhs/ofi/dser. 

 
• Hel oo geli boorarka shaqada ee la rabo ee soo koobaya sharciyadda shaqada ee 

gobolka iyo dawladda dhexe adoo ka wacaya Waaxda Shaqada iyo Shaqaalaha ee 
Maine lambarka 207-623-7900 ama ka soo dejiso: www.maine.gov/labor/posters. 

 
 Haddii aad qorsheynayso inaad iibi baddeeco ama adeeg la canshuuri karo, waa inaad 

heshaa Lambarka Canshuurta Iibka ee Gobolka adoo Codsiga Diiwangelinta Canshuurta 
ugudbinayo Adeegyada Dakhliga ee Maine, 207-624-5644. Waxaad soo dhegisan kartaa 
codsiga ama waxaad ka buuxin kartaa onlaynka barta ah www.maine.gov/revenue. 

 

http://www.irs.gov/
http://www.maine.gov/revenue
mailto:division.uctax@maine.gov
http://www.uscis.gov/forms
http://www.uscis.gov/forms
http://www.maine.gov/dhhs/ofi/dser
http://www.maine.gov/labor/posters
http://www.maine.gov/revenue

 Codso Shahaadada Dib-u-iibinta Haddii aad tahay tafaariiqle oo aad filayso inaad wax gadato 
si aad dib wax ugu iibiso oo aad u buuxiso shuruudaha la isaga baahan yahay. Shahaadadan 
waxay u oggolaanaysaa tafaariiqlaha inuu sameeyo wax iibsiga noocaas oo kale ah isagoon  
bixin Canshuurta Iibka ee Maine ee saaran. Markuu tafaariiqle codsado isku diiwaangelinta 
canshuurta iibka, tafaariiqlaha waxaa la siin doonaa shahaadada iibka oo kumeel gaar ah iyadoo 
ku xiran tahay codsaduhu filayo inuu sameeyo $3,000 ama ka badan iib guud ah sanadka soo 
socda. Waxaad ka dalban kartaa onlaynka ama ka soo dejisan kartaa Codsiga Isku 
Diiwaangelinta Canshuurta barta www.maine.gov/revenue ama wac 207-624-5466. 

 
 Haddii lagama maarmaan tahay, la xiriir Waaxda Shaqada iyo Shaqaalaha ee Maine, Xafiiska 

Heerarka Shaqada iyo Shaqaalaha si loo go'aamiyo u hoggaansanaanta Xeerka Badqabka 
iyo Caafimaadka Shaqada. Telefoonka: 207-623-7900. 

 
 Kala xiriir hawlwadeenka canshuurta wax ku saabsan caymiska lagama maarmaanka 

hganacsigaagu u baahan doono. 

http://www.maine.gov/revenue

Kahor intaadan bilaabin inaad qorto qorshe ganacsi waa inaad samayso odoroska 
hirgelinta oo kaa caawin doona inaad go'aamiso guusha suurtagalka ah ee 
ganacsigaaga cusub. Macluumaadka ayaa sidoo kale ku caawin doona markaad 
qorayso qorshaha ganacsiga. 

 
Waxaa jira saddex ujeeddo oo ay tahay inay buuxiso odoroska hirgelinta si odorosku u noqdo mid  
qiimo leh. Marka hore waa inaad wax badan ka ogaato baahiyaha macmiilkaaga ee 
mustaqbalka. Marka la go'aamiyo baahiyaha macmiilka, ujeeddada labaad waa in si cad loo qeexo 
baddeecada ama adeegga aad rabto inaad u soo bandhigto macaamiishaan. Si kale haddii loo dhigo,  
raadi oo buxi baahi. Ujeeddada saddexaad waa in la go'aamiyo intuu le'eg yahay dakhliga 
baddeecadan ama adeeggan soo saari doonaan. Saadaasha qulqulka lacagaha ayaa u qiyaasta 
dheelitirka lacagaha ee ganacsiga si bille ah. Macluumaadka dakhliga iyo kharashka ayaa markaa lagu  
daraa saadaasha qulqulka lacagaha, kaasoo ku siinaya cabbir maaliyadeedka odoroska ganacsiga. 

 
Waa mid waxtar leh inaad soo jeediso su'aalahan soo socda markaad go'aaminayso cilmi-baarista 
suuqa ee aad u baahan tahay inaad qabato si aad u gaarto ujeeddooyinka odoroskaaga hirgelinta. 

 
I. Macaamiisha mustaqbalka ma u qabaan baahi baddeecadaada ama 

adeeggaaga? 
 

A. Waa kuwee dadka baddeecadaadu ama adeeggaagu soo jiidanayo? 
B. Ma jiraan dad badan oo raba baddeecada ama adeegga? 
C. Waa maxay awoodda wax iibsiga ee dadka ? 
D. Suuqa aad dooratay ma sii wadi doonaa inuu taageero  ganacsigaaga? 

 
II. Ganacsigu ma awoodi doonaa inuu loollamo? 

 
A. Waa kuwee loollameyaasha oo immisa ayay dhan yihiin? 
B. Waa maxay xaaladda ganacsi ee loollameyaasha? 
C. Maxay yihiin meelaha ay ku fiican yihiin iyo ku liitaan loollameyaasha? 
D. Halkee ayay loollameyaasha ku yaalaan? 
E. Waa maxay saacadaha shaqada ee loollameyaasha? 
F. Waa maxay faa'iidooyinka beddeecadaada ama adeegaaga laga helo? 

 
III. Miyay goobta la soo jeediyay ganacsigu ku filan tahay? 

 
A. Sidee ayay goobta u tegi karaa goobta dadka  suuqa jooga? 
B. Shaqaale ma laga heli karaa gudaha aagga? 
C. Waa maxay kharashaadka gadashada, dhisidda iyo dayactirka goobta? 
D. Waa maxay xaaladaha jira ama mustaqbalka ee bulshada? 

ODOROSKA HIRGELINTA 

Waa in cilmi-baarista suuqa ee aasaasiga ah la sameeyo si su'aalahaan looga 
jawaabo si kasta oo sax ah. Waxaa jira ugu horreyntii saddex nooc oo cilmi-baaris ah 
oo laga faa'iidaysan karo: 

 

I. Cilmi-baarista Rasmiga Ahayn 
 

A. Ol’oleynta 
Tani waxaa loo samayn karaa si aan rasmi ahayn iyadoo si fudud loola xiriirayo 
macaamiisha suurtagalka ah ama macaamiisha ganacsi waxaana lagala hadli karaa 
baahiyahooda ku saabsan baddeecada ama adeegga ganacsiga cusub soo bandhigi doono. 

 
B. Indha-indhaynta 

U fiirsashada ganacsiyada hadda jira iyo macaamiisha suurtagalka ah waxay noqon kartaa 
hab caqligal ah oo looga helo suuqa macluumaad qiimo leh. 

 
C. Hadal  Afka ah 

Dhageysiga dadka, sida alaab-qeybiyeyaasha suurtagalka ah, la-taliyeyaasha iyo dadka, 
kuwaasoo horay ugu jiray ganacsiga, ayaa sidoo kale qiimo leh. 

 
II. Horxogta Labaad 

 
A. Maqaallada Wargeysyada 

Maqaallada wargeysyada ee ganacsiyada jira, arrimaha imminka saameeya ganacsiga, 
macluumaadka tirakoobka iyo haybta dadka. 

 
B. Diiwaangelinada guud 

Warbixinnada sanadlaha ah, shatiyada hindiseed, xuquuqaha daabacaadda, calaamadaha 
ganacsiga, magacyada ganacsi. 

 
C. Wakaaladaha dawladeed 

Hay'adaha dawlada hoose, gobolka iyo dawlada dhexe sida SBA (Maamulka Ganacsiyada 
Yaryar), Rugta Ganacsiga iyo Dawladda. Xafiiska Tirakoobka. 

 
D. Daabacaadaha ganacsiga 

Buugaagta lambarrada talefoonka (hel macluumaadka ku saabsan cidda kula loollami 
karto adoo u marayo xayeysiisyada diiwaanda telefoonada iyo boggaga macluumaadka 
bulshada). 

 
E. Joornaalada ganacsiga 

Joornaalladan waxay gaaru yihiin arrimaha iyo isbeddellada saameeya warshadaha kala 
duwan, iyo sidoo kale macluumaadka kale ee imminka jira. 

 
F. Ururrada ganacsiga 

Waaxaha cilmi-baarista ee ururrada ganacsiga waxay uruuriyaan horxogta iibka, 
kharashaadka, shixnadaha, sicirada iibka saamiyada, tirista deynta aan la bixin, saami-
qeybsiyada lacag qabashada, soo faaidooyinka iyo gunnooyinka iyo faa'iidada saafiga ah 
ee hawl-socodsiinta. 

G. Maktabadaha dadweynaha 
Macluumaad badan oo ku saabsan mowduucyo kala duwan oo la xiriira ganacsiga oo 
ay ku jiraan sharciyada, macluumaadka warshadaha iyo suuqa, daabacaadaha 
ganacsiga, iwm. 
 

H. Bangiyada ganacsiga iyo hay'adaha maaliyadeed 
Macluumaad ku saabsan arrimaha dhaqaalaha ee saameeya bulshooyinka. 

 
I. Internet-ka 

Hel macluumaadka imminka jira ee fursadaha suuq-geynta oo la xiriir wakaaldaha 
dawladeed ee kala duwan, ganacsiyada ama goobaha ee qaar badan oo ka mid ah ilaha 
kor ku xusan iyo wax kale oo badan. 

 
III. Horxogta Koowaad – Sahannada 

 
Tirakoobyada, daraasdaha heybta dadka, goobta juqraafiyeed, qiimaha, habka ugu waxtarka badan ee 
warbaahinta ee lagu gaaro suuqa bartilmaameedka ah, dakhliga qoyska, iyo haddii ay jirto baahi loo 
qabo baddeecadaada ayaa waxaa lagu go'aamin karaa sahannada. 

 
A. Waresiyada shaqsiyeed 

Wareysiyada shaqsiyeed ee lala yeesho macaamiisha suurtagalka ah waa hab fiican oo 
lagu helo macluumaadka ku saabsan baddeecadaada, loollameyaasha, qiimaha iyo suuqa. 

 
B. Sahannada telefoonka 

Sahannada telefoonka waxay la mid yihiin waraysiyada shaqsiyeed balse waa ka qarsoodi 
badan yihiin. 

 
C. Su’aalaha sahanka ee qoran ee lagu diro boostada ama qaab kale 

Su'aalo sahanka ee qoran ayaa laga yaabaa inay noqdaan kuwo kharash ahaan waxtar 
badan leh oo lagu helo natiijooyinka sahanka, balse heerarka ka jawaab-celinta 
waraaqaha aan la codsan ayaa caadi ahaan hooseysa. 

Waxaa soo socdaa dulmar kooban oo ay ka diyaariyeen Xarumaha Horumarinta 
Ganacsiyada Yaryar ee Maine noocyada kala duwan ee ganacsi. 

 
Waxay u soo bandhigi doontaa ganacsadaha cusub qeexitaano aad u ballaaran oo shirkadaha ganacsiga 
ah. Waxa kugu habboon waxay ku xiran tahay falanqayn dheeraad ah oo qoto-dheer. Haddii aad qabto 
wax su'aalo ah oo ku saabsan noocyadaan shirkadaha ganacsi ah, fadlan wac Xarunta Horumarinta 
Ganacsiyada Yaryar ee Maine oo aad talo ka raadiso qareenka iyo xisaabiyaha canshuuraha. 

 
ISKAA-U-SHAQEYSIGA 

 
QEEXITAANKA: Ganacsig qof leeyahay oo inta badan ka maareeyo hal qof. Ma ahan shirkad sharci ah oo 
gaar ah; sidaas awgeed, waxay lahaan kartaa waxxoogaa halis mulkiiliyad. Halista mas'uuliyadda 
deymaha waa la yareyn karaa iyadoo loo sameynayo caymis buuxa. Mulkiilaha, guud ahaan, ayaa ka 
mas’uul ah halista ganacsiga. Ganacsiyo badan ayaa loo maareeyaa iskaa-u-shaqeysi ahaan marka lala 
barabardhigo qaab kastaoo kale (ugu yaraan bilowga hore). 

 
 Dakhliyada iyo kharashaadka waxaa lagu soo sheegaa Jadwalka C - kaasoo ah jadwalka 

dheeraadka ah ee Foomka 1040 ee Canshuur-celinta Dawladda ee Shaqsiyeed. 
 Canshuuruhu waxay ku salaysan yihiin sicirka hoose  canshuurta shaqsiyeed. 
 Dakhliga (kharashaadka laga jaray dakhliga) waxaa ku waajiba canshuurta iskaa-u-shaqaysiga 

oo dhan 12.4% (Caymiska Waayeelka, Badbaadeyaasha iyo Naafada Caymiska ama OASDI) 
$132,900 ee ugu horreeya (laga bilaabo 2019) iyo 2.9% (Medicare) oo aan lahayn 
xaddidaad dakhli. 

 Waxaa laga yaabaa inay mas'uul ka tahay gudbinta qiyaasaha foomka 1040 iyadoo ku 
xiran duruufaha. 

 Haddii ganacsigu uu shaqaaleysiiyo caawimaad ka baxsan ganacsiga, waxaa lagaa rabi karaa 
shuruudaha kale ee u soo sheegida wakaaladaha gobolka iyo dawladda dhexe labaduba. 

 
SHURAAKADA 

 
QEEXITAANKA: Kala mid ah iskaa-u-shaqeysiga meelo badan marka laga reebo inuu ku lug leeyahay wax 
ka badan hal mulkiile. Shuraakadu ma ahan unug dhaqaale oo sharci ah oo ka gooni ah mulkiilayaasha 
ee waa urur aan loo diiwaangelin shirkad ahaan oo isku keena kartida iyo kheyraadka laba qof ama ka 
badan. Shuraakada waa inay wadaagaan mas’uuliyadda iyo halista ganacsiga labaduba. Intaas waxaa 
dheer, shuraako kasta ayaa shakhsi ahaan mas’uul ka ah ficillada shuraakada kale. 

 
 Dakhliga iyo kharashaadka waxaa lagu soo sheegaa Foomka 1065 (macluumaad keliya, wax 

canshuur ah lama bixiyo). 
 Dakhliga ama khasaaraha mulkiile kasta waxa lagu soo sheegaa canshuur-celintiisa shakhsiyeed 

iyadoo la raacayo sicirka hoose ee canshuurta shaqsiyeed. 
 Dakhliga sidoo kale wuxuu ku xiran yahay canshuurta iskaa-u-shaqeysiga. 
 Haddii ganacsigu uu shaqaaleysiiyo caawimaad ka baxsan ganacsiga, waxaa lagaa rabi karaa 

shuruudaha kale ee u soo sheegida wakaaladaha gobolka iyo dawladda dhexe labaduba. 
 Inkastoo aan loo baahnayn, heshiiska shuraakada waa mid si xooggan loogu talinayo. 

 
  

NOOCYADA GANACSIYADA 

SHIRKADDA MAS’UULIYADDA XADDIDAN LEH 
 

QEEXITAANKA: Shirkadda mas'uuliyadda xaddidan leh waa mid ay xubnaha (mulkiilayaasha) ay leeyihiin 
mas’uuliyad xaddidan oo ku wajahan maalgashiga ay ku sameeyaan shirkadda. Waxay siisaa 
dabacsanaan qaab-dhismeedka qorsheynta qeybinta iyo qoondaynta lacagaha. Dhammaan xubnaha 
Shirkadda Mas’uuliyadda Xaddidan Leh (LLC) way ka qayb qaadan karaan maamulka, iyadoo halis la 
gelin luminta ilaalinta mas’uuliyadda. 
 Shirkad ahaan lagama qaado canshuur dakhli ; canshuurta waxaa bixiya xubnaha si la mid ah 

saamilayda shirkadda dakhligeeda la canshuurin iyo shuraakada shirkada ah. 
 Mulkiiliyada marnaba kama xaddidayso Shirkaddaha Dakhligooda La Canshuurin 

marka loo eego tirada ama noocyada mulkiilayaasha (xubnaha) 
 Shuruudaha maamul-wanaaga iyo maaliyadda waa la beddeli karaa iyadoo loo marayo heshiis 

hawleed, oo ku xiran keliya xannibaada canshuuraha. 
 

SHIRKADAHA 
 

SHIRKADAHA DAKHLIGOODA LA CANSHUURO 
QEEXITAANKA: Shirkad sharci ahaan gaar ah “sida ay qabaan” Adeegga Dakhliga Gudaha (IRS) waxaana 
lagu canshuuraa sicirrada canshuurta shirkadaha, taasoo ka duwan sicirka shakhsiyeed. Shirkadda 
Dakhligeeda La Canshuuro waxay yeelan doontaa saameyn canshuureed oo laba jeer ah, mid heer 
shirkad ah kadibna mid heer shaqsiyeed ah marka la qeybiyo saamiyada faa’idada. 

 
Si aad ugu diiwaangeliso shirkad waa inaad codsi u gudbisaa Xoghayaha Arrimaha Dibbada. 

 
 Qeybin lacageed kasta oo laga helo shirkadda oo la siiyo shakhsiga, kadib marka laga jaro 

mushaarka, waxaa loo aqoonsadaa saamiyo faa’ido ahaan waxaana ku waajibta canshuurta 
dakhliga ee gobolka iyo dawladda dhexe, balse kuma waajibto canshuuraha iskaa-u-shaqeysiga. 

 Dakhliga, kharashaadka, faa'iidooyinka iyo khasaaraha saameeya dakhliga la canshuuri karo ayaa 
lagu soo sheegaa Foomka 1120. 

 Mushaaraadka shaqo-bixiyaha waa kharashaadka shirkadda ee la jari karo 
kuwaasoo ku waajibto shuruudaha haynta caymiska. 

 Dakhliga waxaa hayn kara (iyadoo xaddidaadaha la dhowrayo) shirkadda waxaana laga bixiyaa 
canshuurta shirkadda keliya 

 Waxaa jira farqiyo kale oo badan oo u dhexeeya shirkad “C” iyo “S” oo ka baxsan waxa uu 
dhigayo cutubkan. 

 
SHIRKADAHA DAKHLIGOODA LA CANSHUURIN 
QEEXITAANKA: Shirkad gaar ah oo sharci ah oo saarta saamilayda waxoogaa mas’uuliyad xaddidan oo leh 
astaamaha shirkad aan bixin canshuurta shirkadda. Shirkadaha dakhligooda la canshuurin waa shirkado 
joogto ah, oo saamilaydoodu ay doorteen in loo canshuuro sida ku cad cutub-hoosaadka Shirkadda 
Dakhligeeda La Canshuurin. Si ay ugu qalanto shirkad waa inay: 

 
(1) Saamiyada lahaadaan keliya saamilayda (xuquuqaha cod bixinta ayaa laga yaabaa inay kala 

duwanaadaan) 
(2) Lahaato wax ka badan 75 saamiley oo xaq u leh (inta badan hantida gaarka ah iyo hay’adaha 

gaarka loo leeyahay) 
(3) Ahaato shirkad jirta 

Si aad ugu diiwangeliso shirkad ahaan waa inaad u gudbisaa codsi codsiga Xoghayaha Arrimaha Gudaha 
oo aad u xareysaa waqtiga ku habboon si ay u noqoto Shirkad Dakhligeeda La Canshuurin. 

 
 Saamileyda Shirkadda Dakhligeeda La Canshuurin waxaa loo canshuuraa sida shuraakada iyo 

iskaa-u-shaqeystayaasha. 
 Dakhliga caadiga ah iyo lacagaha la jaro ayaa lagu soo sheegaa foomka 1120S (wax canshuur 

ah lama bixiyo) oo saamiga uu leeyahay saamile kasta ee dakhliga ama khasaaraha caadiga 
ah ee saafiga ah iyo qoddobada kale ayaa lagu soo sheegaa foomka dib loo soo diro si la mid 
ah sida saamiga shuraakada loo soo sheego. 

 
Maadaama saamilayda (mulkiilayaasha) sida firfircoon uga qaybqaata ganacsiga loo tixgeliyoi shaqaale 
ahaan, waxaa ku waajiba shuruudaha canshuur haynta ee mushaarka. Mushaarka guud ayaa lacag laga 
jari karaa si loo helo dakhli ama khasaaro. Dakhli kasta oo soo haro waxaa loo qeybiyaa saamilayda 
waxaana ku waajibo canshuurta dakhliga ee dawlada dhexe iyo gobolka, balse kuma waajibto 
canshuurta iskaa-u-shaqeysiga. 

Ganacsi kasta wuxuu ka faa'iidaysan karaa diyaarinta qorshe ganacsi oo si taxadar 
leh loo qoray. Ujeeddada qorshaha ganacsigu waa inuu: 

 
 KAA CAAWIYO INAAD KA FIKIRTO ganacsiga oo hubiso inaad tixgelisay 

dhammaan xulashooyinka aad haysato oo aad saadaaliso wax kasta oo 
dhibaato ah oo iman kara. 

 
 KU QANCIYO AMAAHIYEYAASHA IYO MAALGASHADEYAASHA 

LA FILAYO inaad si fiican u maaraynayso mashruuca oo lacagtooda lagugu 
aamini karo. 

 
 U SHAQEEYO HAGE AHAAN marka aad fikradahaaga u beddelayso 

ganacsi jiri kara. 
 

Waxa bangigu ka raadiyo qorshaha ganacsi 
 

Maadaama qorshahaaga ganacsi laga yaabo in loo gudbiyo bangiga, waxaa muhiim ah in la ogaado 
sida bangigu u falanqeeyo qorshaha ganacsiga iyo su'aalaha bangigu qabo inta lagu gudajiro 
falanqaynta. Shaqada bangigu waa inuu qiimeeyo heerka halista ee deyn kasta ee la soojeediyyay iyo 
inuu ku qanco in deynta dib u bixin karo amaahdaha iyadoo weli loo oggolaanaysa ganacsigu inuu si 
faa'iido leh u shaqeeyo. Bangilaha ayaa arrintan sameeya isagoo falanqeynaya dhowr waxyaabood 
oo ay ka mid yihiin: 

 
• nooca ganacsiga 
• ujeeddada deynta 
• caddada deynta 
• awoodda loo leeyahay dib-u-bixinta 
• rahanta diyaarka ah si loo helo deynta 
• dabeecadda iyo xirfadaha maareynta ee mulkiilaha ganacsiga 

 
Si loo qanciyo bangiga (ama maalgashade kale) mudnaanta codsiga deynta, amaahdaha waa inuu 
keenaa macluumaad dhammeystiran, si wanaagsan loo qaabeeyay oo ka hadlaya waxyaabahan iyo 
ganacsiyada kale. Waxaa muhiim ah in la xusuusnaado si fiican u falanqeynta soojeedinta amaahda inay 
noqon karto tallaabo muhiim ah oo sahasho in la ansixiyo. 

 
Boggaga soo socdaa waxay bixinayaan dulmarka la soojeediyay ee waxyaabaha ay tahay in lagu daro 
qorshaha ganacsigaaga. Baddeecada ugu dambaysa waa in la qaabeeyaa si ay ugu habboonaato 
duruufaha iyo shakhsiyadaada iyo ganacsigaaga. 

 
Si aad u hesho nuqulka qorshaha ganacsiga fadlan booqo mareegteena: 
www.mainesbdc.org. 

 

TILMAAMAHA QORSHAHA 
 

http://www.mainesbdc.org/


13  

DULMARKA QORSHAHA GANACSIGA 
 

1. Bogga cinwaanka: Magaca, cinwaanka, iyo lambarka telefoonka ee ganacsiga U yeel 
qorshahaaga muuqaal ganacsi adigoo ku qoraya warqad tayo sare leh oo geli faylka ama jeldiga 
warqaaha ama faylka waraaqaha ee saddexda dalool leh. Sidoo kale muuji taariikhda qorshaha la 
soo saaray oo qor “lambarka nuqulka  “ si aad lambar ugu yeesho oo aad u 
xakameyso nuqullada. 

 
2. Guudmarka: Qoraal kooban (hal bog ah) oo ku saabsan ujeeddooyinka qorshaha ganacsiga.  

Ka hadal su'aalaha soo socda oo ku dar macluumaad dheeraad ah oo kaa caawin doona inaad 
gaarto hadafkaaga. (Waxaad dooran kartaa inaad marka ugu dambeysa qorto boggan.) 

 
A. Waa maxay ujeeddada qorshaha? Miyaa loo adeegsan doonaa: 

• Hage hawleed? 
• Soojeedin maalgelin? 

B. Sababtee ganacsigu u guuleysan doonaa? 
 

Soojeedinta maalgelin ahaan: 
- Yaa codsanayo maalgelinta oo intee in le’eg ayaa loo baahan yahay? 
- Maxaa lagu qaban doonaa lacagta? Sidee lacagaha dib loogu bixin doonaa? 
- Waa maxay rahanta la iska rabo si loo helo deynta? 
- Maxay macno ah ayay deynta ama maalgashiga barta u leedahay maalgeliyaha? 

• isaamaynta ay ku leedahay dhaqaalaha maxalliga ah 
• shaqo abuurka 
• kororka heerka canshuurta 
• maalgashiga mustaqbalka bulshada 

 
3. Jadwalka Tusmada: Hal bog oo muujinaya mowduucyada ugu muhiimsan iyo tixraacyada bogeed 

 
4. Sharraxaada Ganacsiga: Ka jawaab su’aalaha ugu badan ee soo socda ee habboon: 

 
A. Waa maxay nooca ganacsigaaga? 

• Nooca ganacsiga: Sole Proprietor (Iskaa-u-shaqeysiga), Partnership (Shuraakada), LLC (Sirkad 
Mas’uuliyad Xaddidan Leh), LLP (Iskaashato Mas’uuliyad Xaddidan Leh) , C-Corp (Shirkad 
Dakhligeeda La Canshuuro), Iwm. 

• Nooca ganacsiga: ugu horreyn baayacmushtarka, wax-soo-saarka, ama adeegga? 
• Waa maxay nooca baddeec-ada(ooyinka) ama adeegg-a(yada)? 
• Muxuu si gaar ah u noqon doona ganacsigaaga? 

B. Suuqee ayaad damacsan tahay inaad gasho? Waa maxay saamiga guud ee suuqa, iyo  saamiga 
aad filayso? (Keliya soo koob maadaana aad faahfaahin dheeraad ah uga bixin doonto Qeybta 
Falanqaynta Suuqa) 

C. Sidee ugu shaqeyn kartaa suuqa si ka fiican loollankaaga? 
D. Xaaladda ganacsi ee jirta: ganacsiga bilowga ah, balaarinta ganacsi jira, ama la wareegida ganacsi 

jira? 
E. Haddii aad qaban doonto wax hawl qandaraas ah, waa maxay shuruudaha? Tixraac heshiisyo 

kasta oo shirkadeed oo ugu dar dukumeentiyo taageeraya ahaan. 
F. Ma haysaa waraaqaha ku dhawaaqida ujeeddooyinka ee ka socda alaab-qeybiyeyaasha 

mustaqbalka? 

Wixii ganacsi jira ah: 

 
G. Waa maxay taariikhda ganacsiga? 
H. Waa maxay waxa mulkiilaha rajaynayo waqti xaadirkan? 
I. Hadduu ganacsigu khasaarayo, sababta? Sida aad uga dhigi karto ganacsigu mid faa’ido leh? 
J. Sidee maamulkaagu uga dhigi doonaa ganacsiga mid faa'iido badan leh? 
K. Waa maxay isbeddellada aad qorsheyneyso inaad ku sameyso ganacsiga? 

Ogsonow: Haddii ganacsigaagu noqon doono ganacsi xilliyeed, hubso inaad xilliyada ku muujiso 
sheekadaada iyo saadaashaada maaliyadeed adoo u yeelaya tixraac-hoosaadyo ku habboon. 

 
Waxaad sidoo kale ku dari kartaa mawduucyada soo socda: 

 
Caymiska: Sharraxaad ka bixi khataraha ganacsi oo sheeg nooca caymiska aad iibsan doonto si 
aad isku ilaaliso. 

 
Shatiyada iyo Rukhsadaha: Sheeg sida ay kuu saameyn doono xeerarka kala qeybinta 
goobta. Waa maxay shatiyada ama rukhsadaha kale ee lagaa rabo inaad hesho? Haddii aad 
bilowday codsashada rukhsad ama shati, halkee ayuu marayaa codsiga? 

 
5. Goobta iyo Hawlgallada: 

 
A. Waa maxay cinwaanka ganacsigaaga iyo sababta aad u dooratay goobtaas? 
B. Dhismaha ma la kireyn doonaa ama lahaan doonaa? 
C. Waa maxay shuruudaha iyo muddada heshiiska ijaarka? 
D. Waa maxay dayactirada loo baahan doono oo kharash intee le’eg ayaa ku bixi kara? 
E. Qeex xaafadda (tusaale, deggan, isbeddelaysa, soo hagaagayso, ka dareyso) 
F. Waa maxay noocyada kale ee ganacsiyada ee ka jira xaafadda? 
G. Intee in le'eg ayuu ganacsigaagu ballaaran karaa kahor inta aan lagugu khasbin inaad 

guurto ama ku darto dhismaha kale kan hadda jira? 
 

6. Hawlwadeenada: Qor cutub ama laba cutub oo ku saabsan baahiyaha loo qabo shaqaalaha. 
 

A. Waa maxay baahiyaha shaqaalaha ee filayso? 
B. Waa maxay xirfadaha ay tahay in shaqaalahaagu lahaadaan? 
C. Ma isticmaali kartaa caawimaad waqti-dhiman ah si aad u buuxiso isbeddelka ganacsiga 

ballaartay? 
D. Ma waxaad u baahan doontaa inaad dad tababarto, oo kharash intee le’eg ayaa ku bixi kara? 

 
7. Baddeecadaha iyo Adeegyada: Qeybtan waa halka aad ka heli doonto faahfaahin dheeraad 
ah oo ku saabsan baddeecadaada ama adeeggaaga. Sida ay u shaqeyso iwm. Si aad ah ha u faahfaahin 
(nakhshado gaar ah, naqshadaha qorshaha, iwm. waa in lagu qoro qaybta ugu dambeysa qorshaha ee 
lifaaqa). Waa inuu si buuxda akhristuhu u fahmi karo waxa aad soo bandhigayso (baddeecada ama 
adeegga). 

 
Qeybtan waa in lagu soo gabagabeeyaa qiimaha aad soojeedisay. Qiimaha loollameyaasha waxaa looga 
hadli doonaa qeybta loollanka ee qorshaha, marka hadda, waxaad si fudud u sheegi kartaa in qiimahaagu 
ka sarreeyo ama ka hooseeyo suuqa waana in lagu taageero Qeybta Loollanka. 

Haddii qiimahaagu ka sarreeyso ama ka hooseeyso suuqa, qeex sifooyinka ama adeegyada aad bixin 
doonto kuwaasoo qiil u noqon doona qiimahaaga? Tayo sarre? Qiimo jaban? Ka jaban xalalka kale 
beddelka u ah (tus., dhaqaalaynayo kharashka)? 

 

8. Suuqa: Guud ahaan sharrax cidda u baahan baddeecadaada ama adeeggaaga iyo sida aad u 
qorshaynayso inaad iyaga u gaarto. (Si aadu hesho Qorshaha Suuqgeynta fadlan booqo 
mareegteena: www.mainesbdc.org). 

 
A. Intee ayuu le’eg yahay ganacsiga oo waa maxay koboca suurtagalka ah ee suuqa ku leeyahay? 

Waa maxay isbeddelka warshadaha ee 3-5 sano ee la soo dhaafay? (Mararka qaarkood waxa 
waxtar leh in laga weecdo aragti weyn/qaran oo hoos loogu daadago aragti maxalli ah). 

B. Waa maxay boqolleya saamiga suuqa ee hadda haysato ama rajaynayso inaad mustaqbalka 
haysato? 

C. Sharraxaad ka bixi da'da, jinsiga, shaqada, qaab nololeedka, dakhliga, iwm, ee ku jira qeybahaaga 
suuqa ee kala duwan. 

D. Sidee u soo jiidan doontaa oo aad u ilaashan doontaa suuqan? 
• tayada baddeecada 
• qiimaha 
• goobta 
• xayeysiinta 
• qalqaalada-iibinta shaqsiyeed 

 
9. Loollanka: Si kooban u qeex loollankaaga oo sheeg sida hawlgaladoodu ula mid yihiin kuwaaga. 

Had iyo jeer la barbardhig wax kasta uu ku xooggan yahay loollamaha waxa hindisahaaga iibka ee 
gaarka ah yahay iyo sida aad u adeegsan doonto si aad u maareyso saamiga aad ku leedahay 
suuqa. Waa inaad soo bandhigtaa keliya 3-5 loollame oo xooggan, adigoo maskaxda ku haya in 
loollaku la macno noqon karo baddeecada ama adeegga beddelka ah ama isla midka ah mana 
ahan inuu noqdo loollame toos ah. Inta badan waa mid waxtar leh in la ogaado halka, juquraafi 
ahaan, loollameyaasha qoran ay isaga imaadaan ganacsigaaga. 

 
10. Xeeladda Suuqa: Qeybtani waa inay qeexdo sida aad u qorshaynayso inaad u xayeysiiso 

ganacsigaaga 
 

A. Aqoonso habka loo iibiyo baddeecada;si toos ah, iyadoo loo marayo qaybiyeyaasha, silsiladaha 
tafaariiqda, iwm. 

B. Waa maxay nooca suuqgeynta ee la samayn doono? Aqoonso kharashaadka. 
C. Suuqgeyn mareegeed? Baraha Bushada? Hadal Afka ah? Xayeysiinada Daabacan? Telefishan? 

Raadiyo? 
D. Ma ka qaybgeli doontaa shirarka? Dabaaldegyada? Iwm.? 

 
11. Maamulka/Shaqaalaha Muhiimka ah: 

 
A. Waa maxay khibradaada ganacsi iyo maamul? (Taariikh hawleedyada waa in lagu daro lifaaqa) 
B. Waxbarasho noocee ah ayaad martay, oo ay ku jiraan koorsooyinka rasmiga ah iyo kuwo aan 

rasmiga ahayn ee gacanta ka geysta awooddaada maamul? 
C. Si toos ah ma ugu habboon tahay shaqada? 
D. Ma u leedahay khibrad toos ah oo shaqo iyo/ama maamul ganacsigan oo kal? 

E. Qeex qaab-dhismeedka urur ee ganacsigaaga oo ku dar sharraxaad kooban cid walba 
waxa ay qabanayso. (Ku dar jaantuska urur ee ganacsiga haddii loo baahdo.) 

F. Qor mushaarka iyo gunnooyinka la soo jeediyay. 
G. Waa maxay dhigaalada maamul ee kale ee la heli karo ( xisaabiyaha, qareenka, Xarunta 

Horumarinta Ganacsiyada Yaryar)? 
 

12. Horxogta Maaliyadeed: 
 

A. Qoraal Xisaabeedka Isha iyo Isticmaalka Lacagaha (Kani waxaa ku jira liiska qalabka ganacsiga 
bilowga ah) 

• Qoraalkani waa inuu si cad u aqoonsadaa ilaha la soojeediyay ee lacagaha, oo ay ku 
jiraan lacagaha caddaanka ah ee mulkiilaha, maalgelinta bangi ee la soojeediyay, iyo 
lacagaha laga helo ilaha kale. 

• Isha Lacagaha waa inay si cad ugu beeganto Isticmaalada Lacagaha ee la aqoonsaday, 
oo ay ku jiri karaan alaabta la iibsan doono, qiyaasaha qandaraaslaha, kharashaadka 
ganacsiga bilowga ah, iyo raasumaalka shaqada (haddii lagu dabaqi karo). 

B. Qoraal xisaabeedka dakhliga saadaasha ah 
• Faahfaahinta bisha, sannadka koowaad 
• Faahfaahinta saddexda bilood, sannadka labaad iyo saddexaad 
• Qorraalada sharraxaada ah iyo malaha 

C. Saadaasha qulqulka lacageed 
• Faahfaahinta bisha, sannadka koowaad 
• Faahfaahinta saddexda bilood, sannadka labaad 
• Qorraalada sharraxaada ah iyo malaha 

D. Dheelitirka xisaabaha ee saadaasha ah 
• Taariikhda La Xiray Warqadda Dheelitirka xisaabaadka 
• Warqadda Dheelitirka Xisaabadka ee Sannadka Koowaad ee Saddex Biloodlaha ah  
• Warqadda Dheelitirka Xisaabadka ee Sannadka Labaad iyo Saddexaad 
• Qorraalada sharraxaadaha ah iyo malaha 

E. Falanqeynta dheelitirka faa’idada & khasaaraha 
F. Saami-qeybsiyada – Waxay ka barbardhigtaa ganacsigaaga celceliska saami-qeybsiyada warshadaha 
G. Wixii ganacsi jira ah 

• Qoraal xisaabeedyada dakhliga 
• Warqadaha dheelitirka xisaabaadka iyo/ama 
• Canshuur-celinada saddexdii sano ee ugu  dambeeyay 
• Warqadda dheelitirka haraaga ee ugu dambeysay iyo qoraal xisaabeedka dakhliga (in ka yar 

90 maalmood jira) 
 

Ogsonow: Qoraalada Maaliyadeedyada Shakhsiyeed ee Maamuleyaasha leh in ka badan 20% 
mulkiiliyada ganacsiga waa in la geliyo lifaaqa ku yaala qaybta dambe 

 
13. Dukumentiyada Kaabo: 

 
A. Taariikh hawleedyada shaqsiyeed ee maamuleyaasha oo dhan 
B. Qoraal maaliyadeedyada shaqsiyeed ee loogu talagalay maamuleyaasha oo dhan 
C. Waraaqadaha tixraaca 
D. Waraaqaha ku dhawaaqida ujeeddooyinka ee ka socda alaab-qeybiyeyaasha ama macaamiisha 

E. Nuqullada dhammaan heshiisyada ijaar, kunturaadyada, ama heshiisyada, sabarloogooyinka, ama 
dukumentiyada kale ee sharciga ah 

F. Liiska Ilaha Tixraaca iyo Xigashooyinka loo adeegsaday Qorshaha Ganacsiga 
G. Macluumad kasta oo kale oo laga yaabo inay gacan ka geystaan ujeeddaada ama ka jawaabayaan 

su’aalo suurtagal ah 

Maalgelinta ganacsiga bilowga ah waxay noqon kartaa hawsha ugu adag ee 
aad wajihi doonto. 

 
Waxaa jira wax badan oo laga sheego “habka bilaabida” ganacsigaaga (tusaale ahaan in lagu bilaawo 
lacago la keydsaday iyo lacagta ganacsigu soo saaro). Si kastaba ha ahaatee, marar badan, tani ma ahan 
mid macquul ah waxaana laga yaabaa inaad u baahato caawimaad ka baxsan ganacsiga. Hoos waxaa ku 
yaala dulmar ku saabsan ilaha kala duwan ee maalgelinta. La-taliyaha ganacsiga Maine SBDC ayaa kaa 
caawin kara inaad ogaato isha maalgelinta idin ku habboon adiga iyo ganacsigaaga. 

 
Maalgelinta Tallaabooinka Koowaad 
Dadka intooda badan waxay isla markiiba ka fikiraan bangiyada ganacsiga marka ay go'aamiyaan 
baahida loo qabo maalgelinta ganacsi. Nasiibdarrose, isha maalgelinta ganacsiga bilowga ah ahaan, 
baananyadu waxaa kuwa ugu dambeeya ee ilaha suurtogalka ah. Taas beddelkeeda, ganacsiyada 
yaryar badankood waxaa laga maalgeliyaa lacago gaar ah iyo ilo kale. Qaar ka mid ah ilahan waxaa ka 
mid ah: 

1. Dhigaalka shaqsiyeed 
2. Deynta laga helo qoyska ama saaxiibada 
3. Deynta shaqsiyeed ee bangiga 
4. Dib u qaabeynta maalgelin ama deynta labaad ama hantida kale 

 
(Ogsonow: Ilaha 3-aad & 4-aad waxay guud ahaan ku xiran yihiin inaad leedahay il dhaqaale oo joogto 
ah, tusaale ahaan, shaqo; sidaas darteed, haddii aad qorshaynayso inaad qaado tubtan, waa inaad 
hesho maalgelintan inta aad weli shaqaynayso.) 

 
5. Qiimaha lacageed ee hantida aad iibin karto 
6. Qiimaha lacageed ee caymiska nolosha, saamiyada ama deynta dawladeed 
7. Koontooyinka bangiga 
8. Maalgashiyada laga helo shuraakada 
9. Lacagaha horumariska ah (ma ahan il la filan karo) 
10. Deynta laga helo alaab-qeybiyeyaasha 

 
Tallaabadaada ugu horreysa ee qiimeynta ganacsi kasta oo la filayo waa inay noqoto odoroska hirgelinta 
si loo go'aamiyo suurtagalnimada baddeecadaada ama adeegaaga gaarka ah. Saadaasha qulqulka 
lacagaha waa qayb aasaasi ah oo ka mid ah odoroska kasta oo hirgelin. Waxaad ku dhex qiyaaseysaa 
dakhliga iyo kharashaadka ganacsigaaga, guud ahaan bil, sannad ama laba sannad kasta. Falanqayntan 
ayaa muhiim u ah inay kuu sheegto (iyo bangigaaga ama maalgashadaha) inta ay le’eg tahay qaddarta 
lacageed ee aad u baahan doonto si aad u maalgashato ganacsiga si uu u sii socdo ilaa iibku gaaro heer 
uu taageerayo ganacsiga. Falanqayntan waxay sidoo kale muujin doontaa culayska ganacsiga curdunka 
ah ay saareen lacagaha amaahda ah waxayna kaa caawin doontaa inaad gaarto go'aammada 
maaliyadeed ee adag. Ka warqab in bangiyadu ay ku kala duwan yihiin sida ay halista ugu bareeraan 
waqti ka waqti iyo sida ay iskula loollamaan iyo in bangiyada laftoodu ay ku kala duwan yihiin hadba 
taariikhdooda iyo khibraddooda garka ah. Sidaas darteed, waa inaad ku adkeysataa oo aad diyaar u 
noqotaa inaad wax ku iibsatid agagaarka. 

 
  

MAALGELINTA GANACSIGAAGA 

Deymaha SBA 
SBA waxay bixisaa barnaamijyo amaah oo kala duwan oo loogu talagalay mulkiileyaasha ganacsiga 
kuwaasoo laga yaabo inay dhib ku qabaan inay u qalmi waayaan deynta bangi ee caymiska lahayn.  
Wixii macluumaad dheeraad ah booqo: www.sba.gov/loanprograms ama ka wac xafiska Maine SBA: 
207-622-8555. 

 

Maalgelinta Bangiyada Ganacsiga 
Qaar badan oo ka mid ah ganacsiyada yaryar ee bilowga ah ayaa si dabiici ah halis ugu jira oo bangiyada 
ganacsiga ayaa caadi ahaan halista ka carara. Bangiyada ma ahan maalgashadayaasha ganacsiyada yaryar 
mana ahan qiyaaseyaal, balse lacag ayay amaahin doonaan ganacsiga yar haddii dib-u-bixinta la hubo. 
Bangiyada ganacsiga guud ahaan waxay isbarbardhig ahaan ku bixiyaan maalgelinta heerar hoose balse 
taas beddelkeeda waxay filayaan jadwal lacag-celin oo adag iyo qorista diiwaano faahfaahsan. 
Walaacooda ugu weyn waa inaad awooddo inaad dib ugu bixiso deynta si buuxda iyo waqtigeeda. 
Saraakiisha amaahda ee bangiga waxay raadiyaan shuruudo gaar ah markay qiimaynayaan soojeedinta 
deyntaada. Waxay qiimayn doonaan sifooyinka soo socda: 

 
• Maamul khibrad leh – Ma taqaanaa ganacsiga oo ma taqaanaa warshadda? 
• Maalgashiga la taaban karo – Diyaar ma u tahay inaad sameyso maalgalin la taaban karo oo waqti 

iyo lacag ah? 
• Taariikh amaah oo xooggan – Miyaad amaahatay lacag la mid ah oo ma u bixisay si 

waqtiyeysan? 
• Qof mas’uul ah – Miyay tixraacyadaadu xaqiijin karaan daacadnimadaada iyo aqoonta wanaagsan 

aad u leedahay ganacsiga? 
• Rahan fiican – Ma haysaa rahan lagu qanci karo oo gaarsiisan heer si buuxda u kaafiyo in lagu 

siiyo deynta? 
• Qulqul lacageed oo dhammeystiran – Amaahda marka la helo, ganacsigu ma dhalin doonaa 

lacago ku filan oo lagu bixiyo deynta kadibna waxyaabo kale? 
 

Buuxinta shuruudaha hore aad ayay ugu adkaan kartaa ganacsiga bilowga ah. Inta badan hal ama in ka 
badan shuruudaha lama buuxin karo. Waxaa laga yaabaa inay si gaar ah u adag tahay in lagu qanciyo 
bangiga in saadaashaada iibka iyo qulqulka lacagaha ay yihiin kuwo macquul ah. Tani waa lagu gaari 
karaa balse keliya marka la muujiyo aqoonta ballaaran ee loo leeyahay ganacsiga iyo suuqa. Bangigu 
wuxuu filayaa inuu arko qorshe ganacsi oo rasmi ah, oo ay u dhammaystiran yihiin dukumentiyada 
qoraal maaliyadeedka, wuxuuna kaa filayaa inaad dhammaystirto qoraal maaliyadeedka shaqsiyeed. 

 
Caymiska Deynta/Dammaanadaha 
Marka dhammaan shuruudaha bangiga la buuxiyo, bangigu wuxuu raadin doonaa habab dheeraad ah si 
loo helo deynta. Tani waxaa loo samayn karaa habab kala duwan: 

 
• Dammaanad Shaqsiyeed – Marka koowaad, waxaa lagaaga baahan doonaa inaad shakhsi 

ahaan u damaanadqaado deynta. Haddii ganacsigaagu fashilmo, adiga shakhsi ahaan ayaa 
mas'uul ka noqon doona bixinta deynta. 

• Saxiixe Labaad – Haddii awoodda aad u leedahay inaad bixiso deynta – haddii ganacsigu 
guuldareysto – ay su'aal ka taagan tahay, bangigu wuxuu u baahan karaa inaad hesho qof kale 
oo leh awood dhaqaale si uu u dammaanadqaado dib-u-bixinta. 

  

http://www.sba.gov/loanprograms

• Damaanadqaadka SBA ama FAME – Mareykanka. Maamulka Ganacsiyada Yaryar (SBA) iyo 
Maamulka Maaliyadda Maine (FAME) ayaa ugu horreyn caawiya ganacsiyada yaryar ee bilowga 
ah iyagoo siinaya caymiska amaahda ganacsiga. Tallaabada ugu horreysa, si looga faa'iidaysato 
barnaamijyadaan, waa inaad hesho bangi ay ka go'an tahay mashruucaaga – oo ah bangi 
codsiyo u GUDBIN doona SBA ama FAME. SBA ama FAME waxay lahaan doonaan shuruudo la 
mid ah kuwaaga marka loo eego xagga khibradda, dabeecadda, u qalmida deynta, rahanta iyo 
maalgashiga lacageed. Farqiga aasaasiga ah ayaa ah in laga yaabo inay diyaar u yihiin inay 
aqbalaan halis ka badan tan bangiga ku horumarinayo ganacsiyada yaryar. (Ogsonow: Xitaa 
haddii aad dammaanad ka hesho SBA ama FAME, hay’adahaan waxay weli si shakhsiyan ah ay 
kuu saari doonaan mas'uuliyadda deynta.) Ugu dambeyntii, dammaanadqaadyo loo lama jeedo 
deymaha dulsaarka hoose leh. Amaahda waxaa lagu bixiyaa sicirka bangigu ee jira, waxaana 
kharashka ku baxaya lagu dalacaa hay'adda dammaanadqaada. 

 
Amaahiyeyaasha Horumarinta Dhaqaale 
Waxaa jira tiro amaahiyayaasha horumarinta dhaqaale ah oo kala duwan oo jooga gobolka oo dhan. 
Helitaanka ayaa ku xirnaan kara halka ganacsigaagu ku yaalo iyo nooca ganacsiga aad bilaabayso. La-
taliyayaasha ganacsiga Maine SBDC ayaa laga yaabaa inay kugula taliyaan ilahaan. Amaahiyeyaasha 
guud ahaan waa hay'ado aan faa'iido doon ahayn. Waxaa laga yaabaa inaad maqasho ereyga 
“maalgelinta daldaloolka” Amaahiyeyaashaan waxay marar badan qaadan doonaan halis ka badan tan 
bangiga ee caadiga ah waxayna buuxinayaan “daldaloolka” u dhexeeya waxa bangiga caadiga ah qaban 
doono iyo waxa aad u baahan tahay si aad uga shaqeysiiso. Amaahiyeyaashaan waxay weli sameeyaan 
caymis caadi ah, balse waxaa laga yaabaa inay diyaar u yihiin inay qaataan khataro dheeraad ah oo ka 
baxsan waxa bangigu ku qanacsan yahay. Waxaa sidpp kale laga yaabaa inay sameeyaan maalgelinta 
dhan ee aad u baahan tahay haddii ay tahay caddad yar. 

 
Maalgashadeyaasha Rasmiga Ahayn 
Maalgashadaha rasmiga ahayn waa shakhsi haysto lacago badan oo siiya raasumaal ganacsiyada 
bilowga ah ama ganacsatada si taasi beddelkeeda u helo hanti saafi ah ama dib-u-bixin deyn. 

 
• Maine Angels – Maine Angels (Maalgashadayaasha Rasmiga Ahayn ee Maine) waxay caawiyaan 

ganacsatada iyagoo maalgashanaya oo kala talinayo marxaladda hore ganacsiyada ka jira New 
England, iyadoo xoogga la saarayo Maine. Si aad wax badan u ogaato booqo: 
www.maineangels.org. 

 
Finance Authority of Maine 
Maamulka Maaliyadda Maine (FAME) waxay bixiyaan xalal maaliyadeed oo cusub si ay uga caawiyaan 
muwaadiniinta Maine inay raadsadaan fursadaha ganacsiga iyo waxbarashada. Wax badan ka ogow: 
www.famemaine.com ama 207-623-3263. 

 
Deeqaha 
Dawladda dhexe, gobolka iyo dawladda hoose waxay bixiyaan barnaamijyo maaliyadeed oo kala duwan 
si ay uga caawiyaan ganacsiyada yaryar inay bilaabaan oo kobciyaan hawlahooda. Barnaamijyadan 
waxaa ka mid ah deymaha dulsaarka yar leh, raasumaalka ganacsiga iyo deeqaha horumarinta 
dhaqaale. Wixii macluumaad dheeraad ah ee ku saabsan deeqaha, booqo www.grants.gov. 

 
  

http://www.maineangels.org/
http://www.famemaine.com/
http://www.grants.gov/

Ololaha Dhaqaale-uruurinta Internet-ka 
Ololaha dhaqaale-uruurinta internet-ka waxaa loo isticmaalaa in lagu maalgeliyo mashaariicda ama 
ganacsiyada iyadoo laga uruurinayo lacago yar dad badan, waxaana sida caadiga ah laga sameeyaa 
internet-ka. Waxaa jira laba nooc oo guud oo ololaha dhaqaale-uruurinta internet-ka – nooca 
abaalmarinta ku salaysan iyo hantida saafida ah. Waxaa jira boqollaal degel oo ololaha dhaqaale-
uruurinta internet-ka laga sameeyo, marka iska hubi inaad samayso iska baarto si aad u doorato mid ku 
habboon mashruucaaga/ganacsigaaga. Waxaa intaas dheer, sharciyadda ololaha dhaqaale-uruurinta 
internet-ka ee barta Xafiiska Maalgashiga Saamiyada ee Maine (Maine Office of Securities): 
www.maine.gov/pfr/securities ama wac 207-624-8551. 

 
Raasumaalka ganacsiga 
Raasamaalka ganacsiga waxa la siiyaa shirkadaha kartida sare leh, oo ku jira marxaladaha hore 
ganacsiga. Lacagtu waxay sida caadiga ah ka timaadaa koox maalgashadeyaal ah kuwaasoo 
maalgashigooda isugu geeya hal sanduuq oo raasumaal ganacsi. Raasumaalka ganacsiga marka la 
haysto, maalgashadeyaashu waxay ku yeeshaan hanti saafi ah shirkadda ay maalgashadaan. 

 
• Sanduuqa Raasumaalka Ganacsiga ee Maine (MVF, Maine Venture Fund) – MVF waa sanduuqa 

raasumaalka ganacsiga oo si xirfadeysan loo maareeyo oo si gaar ah loogu maalgeliyo 
shirkadaha ka jira Maine kuwaasoo muujiya koboc sare iyo faa'iido guud. Wixii macluumaad 
dheeraad ah booqo: www.maineventurefund.com ama booqo 207-924-3800 

 
• Shirkadaha Raasumaalka Ganacsiga ee CEI (CEI Ventures, Inc.) – CEI Ventures waxay 

maareeyaan sanduuqyada raasumaalka ganacsiga ee bulshada wax loogu qabanayo. 
Shirkadaha maalgeliya ganacsiyada bilowga ah waxay u kala gedisan yihiin juqraafi, warshad, 
heerka ganacsiga marayo iyo faa'iidooyin bulsheed ahaan. Wixii macluumaad dheeraad ah 
booqo: www.ceimaine.org/investing/venture-capital ama wac 207- 504-5900. 

 

Mac’hadka Tiknoolajiyadda ee Maine 
Machadka Teknolojiyadda Maine (MTI) waa shirkad gaar loo leeyahay, oo aan macaash doon ahayn oo 
bixisa raasumaalka ganacsiga bilowga ah iyo kaalmada ganacsi ee cilmi-baarista iyo horumarinta 
tiknoolajiyadaha abuura baddeecooyin cusub, hannaanada iyo adeegyada, ka abuura shaqooyin tayo 
sare leh Maine oo dhan. 

 
MTI waxay bixiyaan deeqo, amaahyo, maalgashiyada hant saafi ah iyo adeegyo si ay u taageeraan 
dhaqaalaha hal-abuurka ee Maine. Booqo mareegtooda si aad uga hesho macluumaad dheeraad ah iyo si 
aad uga ogaato wax ku saabsan sida looga codsado, dib-u-eegista iyo geedi-socodyada maalgelinta barta 
www.mainetechnology.org ama wac 207-582-4790. 

http://www.maine.gov/pfr/securities
http://www.maineventurefund.com/
http://www.ceimaine.org/investing/venture-capital
http://www.mainetechnology.org/

1. SIDEE AYAAN U DIIWAANGELIYAA GANACSIGAYGA YAR? 
 

Sida aad u diiwaangeliso ganacsigaaga waxay ku xiran tahay nooca ganacsiga aad doorato iyo hawsha 
aad qaban doonto. Haddii aad go'aansato inaad u diiwaangeliso shirkad ahaan ama noqoto shuraako 
mas’uuliyad xaddidan leh ama shirkad mas'uuliyad xaddidan leh, waxaa lagaa rabi doonaa inaad ka 
diiwaangeliso shirkadaas Xafiiska Shirkadaha ee ku yaala xafiiska Xoghayaha Arrimaha Dibadda. Xafiiska 
waxaa lagala xiriir karaa lambarka 207-624-7736. 

 
Haddii aad ganacsigaaga ka dhigto iskaa-u-shaqeysi (ganacsi qof leeyahay oo uu maamulo shaqsiga) 
ama shuraako guud, lagaama rabo inaad ganacsigaaga ka diwaangeliso gobolka. Si kastaba ha ahaatee, 
waxaa jiri kara rukhsado ama shatiyo gobol, magaalo kuwaasoo la iska rabo si aad u ganacsato 
(eeg su'aasha #3). 

 
2. WAA MAXAY NOOCA GANACSI EE SHARCIGA AH AY TAHAY INAAN DOORTO?? 

 
Waxa jira afar nooc oo ganacsi oo aasaasi ah oo la kala doorTo: iskaa-u-shaqeysi, shuraako, Shirkad iyo 
iskaashato Masuuliyad Xaddidan Leh (Shrkadda Dakhligeeda La Canshuuro iyo Shirkadda Dakhligeeda La 
Canshuurin labaduba). 

 
Iskaa-u-shaqeysiga waxaa iska leh shaqsi (ama lammaane is qaba) waxaana laga yaabaa inay lahaadaan 
hal shaqaale ama ka badan. Iskaa-u-shaqeysashada macnaheedu waa in mulkiiluhu shakhsi ahaan 
mas’uul ka yahay deymaha ganacsiga oo dhan. Sidoo kale, mulkiilaha waxaa loo canshuuraa si 
shakhsiyan ah dhammaan faa'iidooyinka uu soo saaro ganacsiga. 

 
Shuraakada waxay timaadaa marka laba qof ama in ka badan ay ku heshiiyaan inay wadaagaan 
mulkiiliyada ganacsiga. Ganacsiga noocan ah wuxuu u oggolaanayaa shuraakada inay wadaagaan 
xirfado iyo kheyraad dhammaystiran. Mulkiilayaashu waxay wadaagaan oo ka bixiyaan canshuur 
shakhsiyeed faa'iidooyinka ganacsiga. Intaas waxaa dheer, shuraako kasta ayaa si gaar ah mas'uul 
uga ah deymaha ganacsiga. 

 
Ikhtiyaar kale ayaa ah in la sameeyo Shirkad Mas’uuliyad Xaddidan Leh (LLC). Noocan ganacsi oo sharciga 
ah, oo ka hirgalay gudaha Maine markay ahayd Janaayo 1, 1996, waa isku darka nooca shikadda (bixinaya 
mas'uuliyadda xaddidan) iyo nooca shuraakada (kuu oggolaanaya laguu canshuuro shuraako ahaan). 

 
Shirkadda ganacsi waxaa la abuuraa marka ganacsigaagu iska diiwaangeliyo Xafiiska Shirkadaha ee 
Xoghayaha Arrimaha Dibadda. Tani waxay awood u siinaysaa mulkiilayaasha inay ka faa'iidaystaan sifada 
masuuliyada xaddidan ee mulkiiliyadda shirkadda iyo inay helaan hanti saafi ah iyagoo iibinaya 
saamiyada shirkadda. Shirkadaha macaash doonka ah waxay leeyihiin ikhtiyaar ay ku doortaan midkood 
xaaladda Shirkadda Dakgligeeda La Canshuuro ama Shirkadda Dakhligeeda La Canshuurin. Haddii aad 
noqoto Shirkad dakhligeeda la canshuuro, faa'iidooyinka shirkadda soo gala waa la canshuuri, kadibna 
mulkiilayaasha waxaa la canshuuri doonaa qaybta faa'iidooyinka iyo magdhowga ee ku soo aado (tus., 
faa'iidada iyo mushaarka) ee laga helo shirkadda. 

 
  

SU’AALAHA INTA BADAN LA 
 

http://www.state.me.us/sos/cec/corp/corp.htm
http://www.state.me.us/sos/sos.htm

Shirkadda dakhligeeda la canshuurin ma bixiso canshuurta ganacsiga. Taas beddelkeeda faa'iidooyinka 
waxaa loo qeybiyaa mulkiilayaasha waxaana lagu bixiyaa iyadoo la adeegsanayo sicirka canshuurta 
shakhsiyeed. 

 
Waxaad macluumaad dheeraad ah oo ku saabsan ganacsiyada ka heli kartaa qeybta “Noocyada 
Ganacsiyada Guud” ee Hagahan. Haddii aad qabto wax su'aalo ah oo ku saabsan noocyadaan 
shirkadaha ganacsi ah, fadlan wac Xarunta Horumarinta Ganacsiyada Yaryar ee Maine oo aad talo ka 
raadiso qareenka iyo xisaabiyaha canshuuraha. 

 

3. MA LA IGA RABAA INAAN DIIWAANGELIYO MAGACA GANACSIGAYGA? SIDEE 
U GO’AAMIYAA IN MAGACA AAN DOORTO CAADI YAHAY INAAN ISTICMAALO? 

 
Xeerka dawladda wuxuu farayaa in ganacsi kasta oo ku shaqeeya magac uu samaystay waa inuu 
magacaas ka diiwaangaliyo caasimada ama magaalada uu ku yaalo. Tani waxaa badanaa loogu yeeraa 
gudbinta “D/B/A”, taas oo u taagan “u gancsiga sida," oo khidmad cayiman ayaa sida caadiga ah lagu 
dalacaa. Waxa aad sameyso markan kadib waxay ku xiran tahay dhowr arrimood. 

 
Haddii aad diiw, noqoto shuraako xaddidan ama shirkad xaddidan, magaca ganacsiga waxaa laga diiwaan 
gelinayaa Xafiiska Shirkadaha. Si loo go'aamiyo in magaca aad tixgelinayso isticmaasho shirkad kale, ama 
dhowrto calaamad ganacsi ama calaamad adeeg, waa inaad kala xiriirto Xafiiska Shirkadaha lambarka 
207-624-7736 ama ka samee raadinta onlaynka ah barta http://www.maine.gov/sos/cec/corp. 
Magacyada iskaa-u-shaqeysiga lama dabagasho hal hay’ad oo dhexe. Si kastaba ha ahaatee waxaad 
isticmaali kartaa tabaha soo socda si aad isaga dhowrto inaad isticmaasho magaca ganacsi kale. Ka hubi 
liiska telefoonada, maktabadda xaafaddaada waa inay lahaato hagaha gobolka ama ka raadi barta 
www.whitepages.com, ka samee raadinta onlaynka ah ama ka hubi magaca gudaha Diiwaanka 
Ganacsiga iyo Xirfadda ee Maine. 

 
4. MA LA IGA RABAA SHATI GANACSI? 

 
Gobolka Maine ma siiyo shatiyo ganacsiyada oo dhan; si kastaba ha ahaatee, ganacsigaagu wuxuu u 
baahan karaa shatiga ama rukhsadda gobolka iyo/ama deegaanka iyadoo ku xiran tahay hawsha gaarka 
ah ee aad qabanayso. Go'aanso inaad u baahan tahay inaad hesho shatiyada ama rukhsadaha gobolka si 
uu u shaqeeyo ganacsigaaga. Jawaabaha Ganacsiga, oo ah barnaamijka Waaxda Dhaqaalaha iyo 
Horumarinta Bulshada ee Maine, wuxuu leedahay Xarunta Shatiyeynta Fudud ee loogu talagalay 
macluumaadka loo baahan yahay si loo helo shatiyada ku habboon ganacsigaaga. Adeegan waxaa lagala 
xiriiri karaa lambarka 1-800-872-3838 ama booqo mareegta: 
https://www.maine.gov/portal/business/starting.html. Waa inaad sidoo kale weydiisaa wax ku saabsan 
shatiyada iyo rukhsadaha maxalliga ah aad xafiiska degmadaada ama xafiiska dawladda hoose. 

 
5. MA LA IGA RABAA LAMBARKA CANSHUURTA IIBKA OO SIDEE AYAAN ISUGU 

DIIWAANGELIYAA MID? 
 

Haddii aad iibiso hanti shakhsiyeed oo la taaban karo, ama si gaar ah wax u soo saarto, adeegyo kiro, 
ama adeegyo kale oo gaar ah, waa inaad heshaa lambarka aqoonsiga ee cashuurta iibka, oo sidoo kale 
loo yaqaano shahaadada iibka, adoo Codsiga Diiwaangelinta Canshuurta u gudbinayo Adeegyada 
Dakhliga ee Maine, 207- 624-5644. Soo dejiso codsiga ama ka buuxi onlaynka ah 
www.maine.gov/revenue ee hoos yimaada Isku Diiwaagelinta Canshuurta. 

 
  

http://www.state.me.us/sos/cec/corp/corp.htm
http://www.maine.gov/sos/cec/corp
http://www.whitepages.com/
https://www.maine.gov/portal/business/starting.html
http://www.maine.gov/revenue

Haddii jumlad iibiyeyaasha iyo tafaariiqleyaashu ay dib u iibinayaan baddeecadaada 
(baddeecooyinkaaga) kuma dallici doontid canshuurta iibka, balse waxaad siin doontaa lambarkaaga 
canshuurta iibka si aad u heshi shahaadaha dib-u-iibinta. Intaas waxaa dheer, kuma dallici doontid 
canshuurta iibka macaamiisha ka iibsata baddeecadaada meel ka baxsan Maine, inkastoo ay mas'uul ka 
yihiin canshuurta isticmaalka. Maanka ku hay in kadib markaad isdiiwaangeliso, iibkaaga, iyadoo aan loo 
eegin in canshuurta iibka la dallacay iyo in kale, waa in si joogto ah loogu wargaliyaa Qaybta Canshuurta 
Iibka ee Gobolka Maine. 

 
6. IIBKA DALIIL-HAYAHA IYO IIBKA INTERNET-KA 

 
Tafaariiqle wax ku iibiya internet-ka iyadoo loo marayo daliil-haye ama mareeg ayaa mas'uul ka ah 
uruurinta canshuurta iibka ee Maine haddii tafaariiqluhusi buuxda u joogo gudaha Maine. 
Tafaariiqleyaasha ka diiwaangashan gudaha Maine ee baddeecooyinka ku iibinaya gudaha Maine waa 
inay qaadaan canshuurta iibka ee Maine mar haddii tafaariiqluhu joogo gudaha Maine oo iibku ka dhaco 
gudaha Maine. Tani waa dhab iyadoo aan loo eegin in iibku ka dhacay dukaanka tafaariiqlaha, haddii 
alaabta lagu dalbado telefoonka ama haddii alaabta laga dalbado bogga hore ee mareegta tafaariiqlaha. 
Haddii tafaariiqlaha kaga helo dalab boostada ama internet-ka dadka aan degganaha ahayn alaabtana 
loo rarayo meel ka baxsan gobolka, iibka laguma cashuurayo gudaha Maine. Haddii tafaariiqlaha aan 
looga baahnayn inuu iska diiwaangeliyo gudaha Maine, iibku kuma xirna cashuurta iibka ee Maine balse 
iibsaduhu wuxuu khasban yahay cashuurta isticmalka ee Maine ee iibka noocaas ah. 

 
7. SIDEE U DIIWAANGELIYAA GANACSIGA YAR EE BILOWGA AH? 

 
Si loo go'aamiyo baahiyaha maalgelinta, waa inaad marka hore diyaarisaa qorshe ganacsi oo leh saadaaL 
maaliyadeed oo dhammeystiran oo ay ku jiraan dheelitirka maaliyadeed, qoraal xisaabeedka dakhliga, iyo 
qoraal xisaabeedka qulqulka lacagaha. Markuu jiro qorshe ganacsi oo si habboon loo dhammaystiray, 
waxaad garan doontaa baahidaada maalgelineed. Maanka ku hay ganacsiyada yaryar ee bilowga ah 
badankooda la maalgeliyo iyadoo loo marayo kheyraad shakhsiyeed oo ay ku jiraan lacagaha la keydsaday, 
hantida saafida ah ama deymaha laga helo qoyska, saaxiibada ama maalgashadeyaasha kale, deymaha 
guri ee hantida saafida ah, qiimaha lacageed ee caymiska nolosha, ama kheyraadka kale ee shaqsiyeed. 
Bangiyadu waxay lacag amaahin doonaan qaar ka mid ah ganacsiyada bilowga ah haddii ay ku qanacaan 
qorshaha ganacsigaaga, heerka hantidaada saafida ah, rahanta aad u bixin doonto deynta iyo taariikhda 
iyo khibrada aad u leedahay deyn-bixinta . Haddii codsigaaga la diido, weydii bangigaaga inuu tixgelin 
doono deynta haddii dammaanad laga helo Maamulka Ganacsiyada Yaryar (SBA) ama Maamulka 
Maaliyadda ee Maine (FAME). Intaas waxaa dheer, waxaa jira tiro hay'adaha horumarinta dhaqaale ee 
laga helo deegaanka iyo gobolka kuwaasoo leh sanduuqa deymaha wareegga oo laga yaabo inaad codsan 
karto. Isha wanaagsan ee macluumaadka maalgelinta waa Jawaabaha Ganacsiga, 1-800-872-3838. Xor 
ayaad u tahay inaad la soo xiriirto xafiiska Maine SBDC ee degaankaaga si lagaaga caawiyo qorista 
qorshooyinka ganacsiga iyo si lagaaga caawiyo inaad hesho nooca maalgelinta ee ku habboon 
ganacsigaaga. Wixii macluumaad dheeraad ah eeg qeybta “Maalgelinta Ganacsigaaga”. 

 
8. SIDEE ISKU DIIWAANGELIYAA SI AAN U NOQDO SHAQO-BIXIYE? 

 
Si aad isugu diiwaangeliso shaqo-bixiye ahaan, waa inaad hesho Lambarka Aqoonsiga Shaqo-bixiyaha 
(EIN) ee dawladda dhexe adoo gudbinayo Foomka Codsiga IRS SS-4 ee laga buuxin karo onlaynka barta 
www.irs.gov. Waxaa sidoo kale lagaaga baahan doonaa inaad isku diiwaangeliso canshuurta haynta 
dakhliga ee gobolka adoo buuxinaya Codsiga Diiwaangelinta Canshuurta ee Adeegyada Dakhliga 
Maine, 207-624-5644. Soo dejiso codsiga ama ka buuxi onlaynka ah www.maine.gov/revenue ee hoos 
yimaada Isku Diiwaangelinta Canshuurta. 

http://www.sba.gov/
http://www.sba.gov/
http://www.famemaine.com/
http://www.famemaine.com/
http://www.irs.gov/businesses/small/article/0%2C%2Cid%3D102767%2C00.html
http://www.irs.gov/
http://www.maine.gov/revenue

Isku diiwaangeli Caymiska Shaqo-la’aanta adoo u maraya Maine Department of Labor  
(Waaxda Shaqada iyo Shaqaalaha ee Maine). Waxaad iska diiwaangelin kartaa onlaynka barta ah 
https://maine.gov/reemployme ama kla xiriir Maine Department of Labor (Waaxda Shaqada iyo 
Shaqaalaha ee Maine) lambarka 207-621-5120 ama division.uctax@maine.gov. 

 
Shaqaaluhu ha dhamaystiraan oo ha geliyaan faylasha shqo-bixiyaha: Shahaadada Canshuur Haynta ee 
Shaqaalaha ee W-4 ee laga helo IRS iyo Foomka Xaqiijinta U-qalmitaanka Shaqada ee I-9 ee laga helay 
dawladda. Jinsiyadda iyo Socdaalka ee Maraykanka Ka hel Caymiska Magdhowga Shaqaalaha shirkadda 
caymiska ganacsigaaga Shaqo-bixiyeyaasha Maine waxaa laga rabaa inay u soo sheegaan hawlwadeenada 
cusub ee la shaqaaleysiiyo ama dib loo shaqaaleysiiyo Waaxda Adeegyada Caafimaadka & Adeegyada 
Aadanaha ee Maine (DHHS) 7 maalmood gudahooda. Kala xiriir Qaybta Fulinta Taageerada iyo Kabashada 
ee DHHS lambarka 207-624-4100 si aad u hesho macluumaad dheeraad ah. Hel oo dheji boorarka shaqo 
ee la iska rabo. Wixii acluumaad dheeraad ah oo ku saabsan noqoshada shaqo-bixiye, shaqaaleysiinta 
shaqaalaha ama si aad u hesho boorarka shaqo, kala xiriir Waaxda Shaqada iyo Shaqaalaha ee Maine 
lambarka 207-623-7900. 

 
9. HADDII AAN ISKIIS-U-SHAQEYSTO AHAY, SIDEE U SOO GUDBIYAA CANSHUURTEYDA? 

 
Mulkiilayaasha ganacsi ee iskood u shaqeysta waxaa looga baahan yahay inay bixiyaan canshuurta 
dakhliga ee gobolka iyo dawladda dhexe, Lambarka Sugnaanta Bulshada, iyo Medicare iyadoo lagu 
salaynayo faa'iidooyinka uu soo ganacsiga. Faa'iidooyinka laga helo iskaa-u-shaqeysiga waxaa la 
go'aamiyaa kahor inta aadan magdhow ka qaadan ganacsiga (tus., gunnadaada ama mushaarkaaga 
looma tixgalinayo inay yihiin kharash ganacsi.) Marka aad qaado masuuliyadda canshuurta dakhliga ee 
dawladda dhexe oo ay canshuurta mushaarka ee dawladda dhexe (FICA) ee iskaa-u-shaqeysiga dhaafto 
$500, waxaa lagaa rabi doonaa lacagaha canshuurta inaad u dirto IRS (haddii ay tani dhacday hal ama 
dhowr rubuc sannadeed gudahooda.) 

 
Waad qiyaasi kartaa oo waad soo sheegi kartaa cashuurahaaga dawladda dhexe adigoo isticmaalaya 
foomka 1040-ES, iyo canshuuraha gobolkaaga adigoo isticmaalaya foomka 1040ES-ME. Waxaa sidoo 
kale ka heli kartaa qiyaasta mas'uuliyadaad canshuureed Jadwalka C ee ugu dambeeyay ee dhowaan la 
dhammeystiray (faa'iidada iyo khasaaraha mulkiilaha) ama adigoo buuxinaya qoraal xisaabeedka 
faa'iidada iyo khasaaraha ee billaha ah. La soco haddii aadan dirin canshuuraha kugu waajiba rubuc 
sanadeed kasta, ama sannadka, IRS waxay ku soo rogi karaan ganaaxyo iyo dulsaar adag. 

 
Wixii macluumaad dheeraad ah oo ku saabsan buuxinta foomamka ama fahamida shuruudaha, fadlan 
wac Xarunta Horumarinta Ganacsiyada Yaryar ee Maine oo talo ka raadiso xisaabiyaha canshuurta. 

 
10. CAYMIS NOOCEE AH AYAAN U HELI KARAA GANACSIGAYGA YAR? 

 
Markaad bilowdo ganacsi adiga kuu gaar ah, waxaa jira noocyo kala duwan oo caymiska ganacsiga ah oo 
ay tahay in loo tixgeliyo muhiim iyo kuwa kale, inkastoo aan laga maarmin, laga yaabo inay noqdaan 
kuwo la jecel yahay oo lagu biiriyo ammaanka ganacsiga. Ganacsiyada intooda badan waxay u baahan 
doonaan nooc ka mid ah caymiska guud oo ganacsiyo badan ayaa waxay helaan “caymisyo dheeraad 
ah” oo daboolaya khataro kala duwan oo ay ku jiraan hantida shakhsiyeed, mas'uuliyadda, dabka, 
xatooyada, iyo lacagaha caafimaadka. 

 
  

mailto:division.uctax@maine.gov
http://www.maine.gov/revenue/forms/1040/2008.htm

Haddii aad leedahay shaqaale, waxaa u baahan doontaa inaad hesho caymiska magdhowga shaqaalaha. 
Intaas waxaa dheer, haddii ganacsigaagu leedahay ama isticmaasho gawaari ujeeddooyin ganacsi, 
caymiska baabuurta ayaa lagama maarmaan ah. Marka laga soo tago arrintan, noocyada caymisyada 
kale ee la samayso waxay ku xiran yihiin khataraha ka dhalan kara ganacsashadaada, iyo nooca caymiska 
dheeraadka ah ee aad rabto inaad adeegsato si aad si dheeraad ah ugu sugto ganacsigaaga. 

 
Waxyaabaha soo socda waa liiska noocyada caymiska ee laga yaabo inaad tixgeliso: Caymiska Qofka 
Muhiimka ah, Caymiska Daadka, Deymaha dawladeed ee Aaminimada iyo Hubbaantida, Caymiska 
Qalabka iyo Makiinadaha, Mas'uuliyadda Baddeecada, Caymiska Joojinta Ganacsiga, Kharashaadka 
Dadban, Caymiska Naafada, iyo Caymiska Nolosha. Tallaabada ugu fiican ee la qaadi karo waa inaad la 
xiriirto wakiil caymis, ama wakiilo dhowr ah, si aad uga la tashato noocyada caymiska kugu habboon adiga 
iyo ganacsigaaga. 

Liiska dhigaalada, taageerada iyo macluumaadka ee loogu talagalay ka bilaabifa 
ganacsi gudaha Maine. 

 
 
Jawaabaha Ganacsiga 
- Macluumaadka ku saabsan shatiyeynta iyo 

rukhsadaha 
- Macluumaadka ku saabsan ka bilaabida ganacsi 

gudaha Maine 

 
https://www.maine.gov/portal/business/starting.html 
Gudaha Gobolka: 800-872-3838 
Ka Baxsan Gobolka: 800-541-5872 

 
Foomamka IRS 
- SS-4: Lambarka Aqoonsiga Shaqo-bixiyaha ee 

Dawladda Dhexe 
- W-4: Shahaadada Canshuur Haynta Shaqaalaha 

 
www.irs.gov 
800-829-3676 

 
Xafiiska Shirkadaha Maine 
- Ku dhowr magaca ganacsiga Calaamada Ganacsiga 

ama Calaamada Adeegga 
- Diiwaangelinta, Shirkad Mas’uuliyad Xaddidan 

Leh, diiwaangelinta Shuraakada 

 
www.maine.gov/sos/cec/corp 
207-624-7736 

 
Waaxda Shaqada iyo Shaqaalaha ee Maine 
- Caymiska shaqo-la’aanta 
- Dhejinta shaqo ee loo baahan yahay 
- U hoggaansanaanta maamulka  OSHA 

 
https://maine.gov/reemployme Caymiska 
Shaqo-la’aanta: 207-621-5120 
www.maine.gov/labor: 207-623-7900 

 
Adeegyada Maalgelinta ee Maine 
Codsiga Diiwaangelinta Canshuurta ee: 
- Lambarka Canshuurta Iibka 
- Shahaadada Dib-u-iibinta 
- Canshuur Haynta Dakhliyeed ee Gobolka 

 
www.maine.gov/revenue 
207-624-5644 

 
Xarumaha Horumarinta Ganacsiyada  
Yaryar ee Maine 
- La-talinta lacag la’aanta ah ee la siiyo 

ganacsiyada bilowga ah ama jira 
- Tababarada/siminaarada 
- Dhigaalada, agabka iyo waraaqaha habaysan ee 

ganacsi ee onlaynka ah 

 
www.mainesbdc.org 
207-780-4420 ama 800-679-7232 

 
Qaybta Fulinta Taageerada iyo Kabashada 
Waaxda Adeegyada Aadanaha ee Maine 
- Soo sheeg shaqaalaha cusub, hawlwadeenada dib loo 

shaqaalaysiiyay iyo shaqaalaha la cayriyay 

 
www.maine.gov/dhhs/ofi/dser 
207-624-4100 

 
Adeegyada Jinsiyadda iyo Socdaalka ee 
Maraykanka 
- Foomka I-9: Xaqiijinta U-qalmitaanka Shaqaalaynta 

 
https://www.uscis.gov 
800-375-5283 

TAAGEERADA 

https://www.maine.gov/portal/business/starting.html
http://www.irs.gov/
http://www.maine.gov/sos/cec/corp
http://www.maine.gov/labor
http://www.state.me.us/revenue
http://www.maine.gov/revenue
http://www.mainesbdc.org/
http://www.maine.gov/dhhs/ofi/dser
http://www.uscis.gov/

Buug-yarahan waxaa soo saaray: 
 
 
 
 
 
 
 
 
 
 
 

 
- 

 
 
 
 

Xarumaha Horumarinta Ganacsiyada Yaryar ee Maine (The Maine Small Business 
Development Centers) ayaa qayb ahaan la maalgeliyaa iyadoo loo marayo Heshiiska Iskaashiga 
ee kala dhexeeya Dawladda. Maamulka Ganacsiyada Yaryar. Ra'yiyada, gabagabooyinka, 
iyo/ama talooyinka oo dhan ee halkan lagu xusan waxaa leh qoraa-ga(yaasha) oo kama 
turjumayaan aragtida SBA. 

 
Daabacaadaan waxaa suurtageliyay Deeqda Kaalmada La Qaadi Karo ee SBA . 

 
 
 
 
 
 
 
 
 
 

Xarumaha Horumarinta Ganacsiyada Yaryar ee Maine 
55 Exeter Street 

PO Box 9300 
Portland, ME 04104-9300 

207-780-4420 
800-679-7232 

mainesbdc@maine.edu 
www.mainesbdc.org 

mailto:mainesbdc@maine.edu
http://www.mainesbdc.org/

